
Хөрмәтле авылдашлар! Бүген без Түбән Уратма авыл җирлеге Советы һәм Башкарма комитеты эшчәнлеге турында хисап җыелышы уздырабыз. Җыелыш эшендә катнашалар: 
Ахметов Ленар Раил  улы — Түбән Кама муниципаль районы башкарма комитеты җитәкчесенең беренче урынбасары.
Нигмәтҗанов Альфред Галим улы Түбән Кама муниципаль районы башкарма комитеты җитәкчесенең авыл хуҗалыгы буенча беренче урынбасары.
 Миннәхмәтов Әнәс Әхәт улы — ТР ТМР Түбән Уратма муниципаль районы Советы депутаты. 
Түбән Кама муниципаль районы идарә һәм бүлек җитәкчеләре.
 Җыелыш протоколын алып бару өчен тәкъдим ителә: — Хәбибрахманова Вәсилә Харис кызы — Түбән Уратма авыл җирлеге Башкарма комитеты секретаре. Хөрмәтле авылдашлар! Түбәндәге көн тәртибе тәкъдим ителә: Түбән Уратма авыл җирлеге Советы һәм Башкарма комитетының 2025нче елдагы эшчәнлеге турында отчеты.  
Җитәкчеләр чыгышлары
Төрле мәсьәләләр. Көн тәртибе буенча нинди сораулар булыр? Тәкъдим ителгән көн тәртибе өчен тавыш бирергә сорыйм. Кем "риза"? "Каршы"? "тоткарланучылар"? Безгә эш регламентын расларга кирәк. Докладчыга — 20 минут. Чыгыш ясаучыларга — 5-7 минут. Эшне 1,5 сәгать эчендә тәмамлау. Тәкъдим ителгән эш регламенты өчен тавыш бирүне сорыйм. Кем "риза"? "Каршы"? " тоткарланучылар "?


Сорауларыгыз булса,язма рәвештә яки телдән бирүегезне сорыйбыз. Анонимнар кабул ителми!










Тубән Уратма авыл җирлеге
 башлыгының 2025 нче елның
 эш нәтиҗәләре – Р.Ф.Мөхәммәтшин

Хәерле көн, хөрмәтле авылдашлар, килгән кунаклар!
     Рөхсәт итегез Сезне 2025 нче елның эш нәтиҗәләре белән таныштырып үтәргә.
· Узган елда авылыбыз hәрвакыттагыча шактый вакыйгаларга бай булды. Елның дүртенче кварталында бюджет формалаштырылды. Шуннан соң авылыбызда төрле төзекләндерү эшләре оештырылды. Бюджет саннары “Туган як” газетасында басылып чыкты. Авыл сайттына да куелды. Яхшылап аңлатылган. Шуңа күрә тукталып тормыйм.
Кыш айларында территорияләребез кардан чистартылып тора.Үз көчебез белән чистартабыз.
Тракторларыбыз hәм  тракторчыбыз бар.Проблемалар юк.Кар бик еш hәм күп ява.
Әхмәтшин Инсаф Сәүбән улына зур рәхмәтебезне белдерәбез. Күпчелек халык йокыдан торганчы инде ул урамнарны әйләнеп кардан чистартып чыга. Балалар бакчасына, мәктәпкә барырга чиста юллар әзерләп тора.
Хуҗалык саен чүп җыюны оештыруны халык аңлады.Бу эшнең кирәклегенә сөенеп кенә утырырга кала.
ООО “Гринта”  компаниясе атнасына бер тапкыр килеп,чүпләрне алып китә. Дөрес, hава торышына карап бераз авырлыклар килеп чыга. 
Дүшәмбе көнне Благодатное авылы, Югары Уратма авылына да киләләр, юл булмау сәбәпле тоткарлану барлыкка килә. Мондый көннәрдә сабырлыкны күрсәтик җәмәгать.
Аллаhка шөкер hәр ел саен май аенда бюджет оешмалары белән бергәләшеп авылыбызны җыештырабыз. Барлык урамнарда да йөрибез. Шуны искәртәсем килә: күп хуҗалар үзләренең  территорияләрен бик яхшы чиста хәлдә тоталар. Шулай да ел дәвамында кайбер хуҗалар моңа бик игътибар итмиләр,чистартмыйлар. Кычыткан hәм башка төрле чүп үләннәре үсеп утыра. Бер дә килешеп бетми инде. Бу җәмәгать хуҗаның йөзе.Чистартырга кирәк. Шулай ук барлык халык яз көннәрендә авыл зыяратларын, мәчет hәм мәдрәсәләрне бердәм булып чистартып тора.
Катнашучыларга бик зур рәхмәт!
Ел дәвамында  да егетләребез зыяратланы тәртиптә тотып карап торалар. Нуриев Мөдәрис Габдерәүф улына, Загиров Дамир Мәгьсүмҗан улына, депутатыбыз Макаров Виктор Васильевичка һәм башка актив катнашучы егетләребезгә рәхмәтебезне белдерәбез.
Җәй айлары авыл халкы өчен  инде мәшәкатьле айлар. Еллык ризык әзерләргә кирәк.
Вакытында тырышмасаң, җәй бик тиз узып китә. Хәер, заманалар үзгәрде. Хәзер инде кул хезмәте аз. Күбрәк техника белән эшлибез.Шунысы сөенеч: авыл егетләреннән печәнне сатып алырга була, әзерләп китереп тә бирәләр. Авылдашларыбыз арасында бик тырыш кешеләр күп. Шуңа күрә хуҗалыкларда 88 баш сыер малы, 285 үгез бозаулар, 220 сарык, 88 кәҗә hәм төрле кош-корт санала. Авылда 2 КФХ, 4 кече ферма  бар.
Хөкүмәтебезгә рәхмәтебез зур, hәр сыер башына, атларга, кәҗәләргә, кош-кортларга ярдәм итеп субсидия биреп тора. Ләкин    бу елны малга ашатырга ризык алган өчен документлар белән кыенлыклар туган иде, аллаһка шөкер, җайланды.
Районыбыз, авыл хуҗалыгы идарәсе җитәкчеләренә , хезмәткәрләренә аерым рәхмәт. Алар кирәк кешегә субсидия алу өчен юлларын, документларын әзерләргә hәрвакыт ярдәм итәргә әзер торалар.
2025 нче ел җиңел булмады. Без Украинада барган махсус хәрби операция шартларында яшибез. Ватанны саклауда 15 тән артык авыл җирлегеннән чыккан егетләр исәпләнә.Түбән Уратма урта мәктәбен тәмамлаучылар – 4 кеше:

Фахрутдинов Ришат Расим улы;
Шестаков Владимир Васильевич;
Абулаесов Рәмис Зөфәр улы;
Рахматиллаев Азиз Әхмәд улы.
Шушындый батыр уллар үстергән өчен әти-әниләренә бик зур рәхмәтләребезне белдерәбез.




Кызганычка каршы, хәрби хезмәт югалтулар белән бәйләнгән:
1) Газизуллин Ринат Роберт улы;
2) Хунафин Зөлфәт Зөфәр улы;
3) Амиров Мирзобек Джумабек улы;
4) Шандыров Данил Евгеньевич.
Алар батырларча hәлак булдылар.Әйдәгез егетләребезне 1 минут тынлык белән искә алыйк!

(1 минут тынлык!!!!)


Бүгенге көндә hәлак булган hәм сугышта катнашучыларның гаиләләренә аерым игътибар бирелә.
Депутатыбыз Миннәхмәтов Әнәс Әхәт улы махсус хәрби операциядә катнашкашучы, hәлак булган егетләрнең әти-әниләренә 5 м3  утын китертте, бәйрәм саен буләкләр тапшырды. Бик зур рәхмәт Әнәс Әхәт улына!!!
СМП “Нефтегаз”  оешмасының хәйрия фондыннан  да сугышта hәлак булган ,сугышта катнашучы егетлрнең гаиләләренә hәрдаим күчтәнәчләр, бүләкләр тапшырыла.  Бик зур рәхмәт!!!
Авылыбызда махсус хәрби операциягә гуманитар ярдәм итү дә бик яхшы оештырылды. Җәй көне мәтрүшкә, бөтнек, төрле файдалы үләннәр җыеп, киптереп озатылды. Алар егетләребезгә өй җылысын искә төшереп торыр.
Аннан башка авылыбыз кызлары,  апалары маскировка челтәрләрен бик күп үрделәр(38 булды).Коры душ, мунча себеркеләре ,чәк-чәк, токмач әзерләнде.Йон оекбашлар бәйләнде. Окоп шәмнәре ясалды. Савытларга баллар тутырып озатылды.
Чия, слива, алма җыеп мәдрәсәдә 800 банкага якын кайнатмалар әзерләнеп озатылды. Егетләребез бик шатланып кабул итәләр туган як бүләкләрен. Шулай ук авылыбыз халкы солдатларыбыз өчен бик күп акчалата hәм көнкүреш кирәк яраклары белән ярдәм итте.  Исемле посылкалар салынды. Агзамов Дамир Шакирҗан улы hәм Ләйлә Камил кызы сеть үргәндә тукыманы кисү өчен махсус җайланма ясап китерделәр.Бу җайланма апаларыбызның эшен бик күпкә җиңеләйтте.Бик зур рәхмәт аларга!!!!
Гомумән ,шушы махсус хәрби  операциягә ярдәм иткән барлык Тубән Уратма авылы халкына, апаларга, абыйларга мәдәният хезмәткәрләренә, мәктәп, балалар бакчасы коллективына чиксез рәхмәтебезне белдерәбез!!!! Алга таба егетләребезгә ярдәм итүдән туктамасак иде.Сугышларыбыз тиз арада тәмамлансын иде инде! Егетләребез исән-сау гына туган йортларына кайтсын иде!!

14.09.2025 ел сайлаулар булды. Татарстан Республикасы Рәисе hәм  авыл Советына депутатлар сайланды.
Сайлау комиссиясе югары дәрәҗәдә эшли, алар үз эшләренең осталары. Бик зур рәхмәт!

Хөрмәтле депутатыбыз Миннәхмәтов Әнәс Әхәт улына  аерым рәхмәт.Үткән ел авылыбызда бильярд буенча   ике турнир оештырды. Артистларыбыздан Вадим Захаров, Данир Сабировны чакырып матур концертлары белән авылыбыз халкын сөендерде. Бәйрәмнәрдә балалар бакчасын , махсус хәрби операциядә катнашучыларның гаиләләрен, мохтаҗ кешеләрне күчтәнәчсез калдырмый.
“Түбән Кама районының мактаулы гражданы” дигән исемгә кандидат итеп чыгарырга тавыш биргән идек, документлары да әзерләнде, тик нигәдер эш бармый. Бәлки без белеп бетермибездер. 
Хөрмәтле Ленар Раилевич,  Сез бу эшне контрольгә алып районыбыз җитәкчесе Радмир Илдаровичка безнең бар авыл халкының үтенечен тапшыра  алмассызмы икән, Әнәс Әхәтович бик күп еллар районыбыз, авылларыбыз өчен эшләде, Уратмага да аның санап бетергесез ярдәме тиде.Ул районыбызда иң өлкән депутат, әле һаман да эшли, тырыша, ул бу исемгә бик лаеклы.
2025 нче елда 8млн 917 мең сумга юллар төзәтелде, ( 3млн.30 меңе- программа комплексное развитие сельских территорий(2 369 992,10-Россия , 629 997,90- Татарстан, 30 010-Түбән Кама) 
3 887 000'- самообложение (779 000 – халыктан җыелды, 
3 108 000'- Республика бирде), 2 000000- грант Республика 

 Гагарин урамы - 279 м асфальтобетон . 
Самообложение:  асфальтобетон - ул центральная 165 м, щебень всего 700м , ул школьная -355 м, ул Буткаман  180 м, ул. Центральная - 105 м, ул Сарсаз - 35 м, ул Строителей- 25 м
 Татарстан  грантына -  центральная урамына 135 м асфальтобетон юл салынды
 Шулай ук үткән елда Шакшын авылына керү өчен  олы юлдан елгага тикле щебенка салынып, юл ясалды. 
Бу елга самообложение планнары:
Авылыбызда 18 яшьтән арткан 573 кеше санала. Шуларның 46 сы түләүдән азат ителгән.Болар: 1 нче группа инвалидлар, СВО да катнашучылар hәм аларның әти-әниләре. Армия сафларында хезмәт итүчеләр, студентлар. hәр кешедән 2000 сум җыярга карар кылынды .100 процент жыелган очракта 1млн.56 мең сум була. Дәүләт үзеннән дүрт өлеш өстәсә 5млн.280  мең сум акча җыелырга тиеш.
Бу акчага  2 скважина казытырга, 1 башня урнаштырырга телибез.




Самообложение акчасын җыю 20 нче мартка кадәр тәмамланырга тиеш. Бүгенге көндә 70% акча җыелды.
Урамнар буенча җыелган акчаның проценты түбәндәгечә:
1)     Гагарин урамы- 67%;
2)   Тукай- 58%
3)   Школьная- 46%;
4)   Центральная- 61%;
5)   Лесная- 48%;
6)   Строителей- 60%;
7)   Сарсаз- 35%;
8)    Молодежная- 71%;
9) Советская- 32%;ъ
10) Пионерская- 11%;
11) Муса Җәлил-68%;
12) Комсомольская- 77%;
13) Солнечная- 35%;
14) Садтагы урамнар барлыгы- 23%;
Авылда пропискада булып та түләмәүчеләр байтак. 
Шул ук вакытта авылда пропискада булмасалар да үз өлешләрен кертүчеләр күп. Бу кешеләр барлык җыелган акчаның  27% бирде. Бик зур рәхмәт аларга.
Шулай ук, чуаш урамында hәр йортка кереп, авылыбыз өчен җан атып, акча түләргә өндәп йөрүче  Лидия Павловнаны да әйтеп үтмичә булмый.Чын күңелдән рәхмәт!
Урам утлары программасы буенча тагын 15 светильник өстәлде. Үз көчебез, егетләр белән  40 шт. светильник алыштырылды.Егетләребезгә дә бик зур рәхмәт.
[bookmark: _Hlk221789037]Янгын куркынычсызлыгы мәсьәләсе иң актуальләрдән санала, чөнки алар халыкның гомере һәм мөлкәте куркынычсызлыгы белән бәйле. Хәзер җирлекнең ирекле янгын сагы карамагында ике КамАЗ АЦ-60 автомобиле бар, алар төзек, янгын-техник кораллар белән тулыландырылган һәм чыгуга әзер. Бу техникалар  өчен өстәмә рәвештә зур капкалы җылы бокс җиһазландырылды. Сакта торучы егетләребез өчен җәйге hәм кышкы комплект махсус киемнәр алынды. Аларның уңайлыклары өчен Нуриев Мөдәрис абый  җылы идән  ясалды.Бу эшләрне ул бер үзе башкарды. Аңа бик зур рәхмәт!
Хәзер алар өчен барлык шартлар булдырылды. Барлык булган, су белән тәэмин итү чыганакларына һәм гидрантларга ревизия ясалды. Халыктан үз территорияләренең һәм хуҗалыкларының янгын куркынычсызлыгына җитди карауларын сорыйбыз. Автономияле янгын хәбәрчеләре (АДПИ) урнаштырылмаган гражданнарга аларны сатып алырга һәм урнаштырырга киңәш итәбез, чөнки бу җайланмаларның нәтиҗәлелеге бик югары. — Кышкы чорда халык көнкүрештә электр җылыту приборларын актив куллана. Шул ук вакытта йортларны һәм фатирларны җылыту өчен еш кына заводта ясалмаган җылыткычлар кулланыла, алар торакның сакланышы өчен генә түгел, ә кеше гомере өчен дә җитди куркынычлык тудыра. Ата-аналарга балаларын, аеруча янгын куркынычы булган чорда, даими күзәтү астында тотуларын үтенеп сорыйбыз. 

Соңгы арада Республикабызда газ белән агуланып үлүчеләр артты. Шуңа күрә морҗаларны, вентиляцияләрне даими карап тикшереп тору кирәк.
Мәктәп Хәйруллина Рүзилә Рөстәм кызы җитәкчелегендә  яхшы гына эшләп килә.
Хәзер балалар бакчасы  матур, җылы, якты мәктәп бинасына күчерелде. 
2025 елның 3 мартыннан мәктәпкәчә төркем эшләп килә, бүгенге көндә анда  11 бала тәрбияләнә. 1 -11 сыйныфта укучылар саны 44 исәпләнә. 13 укытучы, 2 тәрбияче хезмәт куя.Балаларыбыз еш кына район олимпиадаларында ,конкурсларда алдынгы урыннарны яулыйлар.
Олимпиадаларда беренче урын алучы укучылар февраль аенда Казан шәhәрендә район данын яклап чыгыш ясаячаклар.  
Мәктәп укытучыларының югары категорияле булуы hәм төрле дәрәҗәдәге мактаулы исемнәр алуы- ул нәтиҗәле хезмәт күрсәткече.  2025 елда Нуриәхмәтова Гүзәл Рафаэль кызы Россия Федерациясе Мәгариф министрлыгының «Мәгариф отличнигы», Әхмәтшина Фәйрүзә Минсабир кызы «Россия Федерациясе Мәгариф өлкәсенең Мактаулы хезмәткәре» билгесенә ия булдылар.
 Үз укучыбыз,  яшь тәрбияче Әхмәтшина Алия Камил кызының «Безнең яңа тәрбиячебез» дип исемләнгән Республика грантында җиңү яулавы да мәктәп данын күтәрә.
Алга таба да мәктәп коллективына шулай дәвам итәргә язсын.


Мәдәният йортында бик күп чаралар үткәрелә. Бәйрәмнәрдә бик матур концертлар оештырыла. Авылыбызның “Кызыл тау” hәм “Кемел челкуч” ансамбльләре концертларга өстәмә ямь бирә. Ансамбльдә йөрүче  апаларга бик зур рәхмәт. Мәдәният хезмәткәрләре балалар белән эшләүгә дә бик күп вакытларын багышлыйлар. 2025 нче елда Бөек Җиңүнең 80 еллыгын бик зурлап, оешкан төстә үткәреп җибәрдек. Монументыбыз  мәйданында Махсус Хәрби Операциядә катнашучылар хөрмәтенә стела куелды. Мондый стела районыбызда әле беркайда да юк.
Китапханәдә дә бик күп төрле эчтәлекле чаралар үткәрелә. Музейны да тулыландыру өстендә дә даими эш алып бара.
 Хәзерге вакытта хезмәткәрләр җитмәү сәбәпле  районыбызның 10 авылында почта  эшләми, шуңа да карамастан әлегә авылыбызда почта эшләп тора. Бүгенге көндә ВАЙЛДБерис, ОЗОН, АВИТО, ВТБ банкы эшләре алып барыла, көнкүреш товарлары, азык-төлек һәм башкалар сатыла. Халыкка пенсия, субсидия, газета-журналлар таратыла. Рәхмәт.  
Кибет турында.
Медик кызларыбызның эшеннән авылдашлар бик канәгать, алар төрле прививкалар ясый, диспансеризация эшен алып баралар.
 2 хезмәткәр авылыбызның өлкән яшьтәге һәм  тәрбиягә мохтаҗ булган кешеләренә  хезмәт күрсәтә. Аларның һәрберсенә 9 кеше туры килә. Рәхмәт.
Ветераннар советы. Күп еллар яхшы гына ветераннар советы эшләп килә. Җитәкчесе Шестакова Галина Александровна.
Кызганычка каршы Сбербанк эшләвен туктатты. Атнасына бер көн машина килеп халыкка хезмәт күрсәтү каралган булса да, шофер табылмау сәбәпле бу эшләрне башкару мөмкин түгел. 
Спорт. Авылыбызда спорт инструктор булып Мөхәммәтшин Булат Фаиз улы эшли.
Ул яшьләрне җәлеп итеп төрле спорт чаралары оештыра.Спортчыларыбыз район күләмендә оештырылган  алдыгы урыннарны яулыйлар. Район спартакиадасында инде,,,,,,,,, ел рәттән беренчелекне бирмиләр.Энекәш молодец! Шулай дәвам ит!
Ике ел рәттән халкыбыз акча җыешып, авылыбызның булдыклы егетләре тырышлыгы белән  Рамазанга яңа ифтарханә  төзелде. Бүгенге көндә аның ишекләре ачык.  Барча үә өлешләрен керткән ылдашларга аллаһның рәхмәте булсын. Инде барыгызны да ифтарларга чакырабыз. 19нчы февраль көнне беренче җәмәгать ифтарына рәхим итегез. Оста аш әзерләүче ханымнарны ифтарга табын әзерләргә ярдәм итүләрен көтеп калабыз. Мәчетебез эшли, мөселманнар да, христиан халкы да бердәм булып, ярдәмләшеп, дус, хөрмәт белән яшибез. Алга таба да шулай яшәргә насыйп итсен Аллаһ тәгалә.
 Авылыбызда  игелекле кешеләр бик күп. Гильманов Нурулла абый бөтен гаиләсе белән Тукай урамында Кышлау инеше аркылы  бик яхшы басма ясады.
Нуриев Мөдәрис, Набиуллин Җәмил, Илдарханов Гусман абыйлар үз көчләре белән Буровой чишмәсен капиталь яңарттылар. Барчасына аллаһның рәхмәте яусын.
 Минем доклад тәмам, игътибарыгыз өчен зур рәхмәт!!!





